
ئەوینداری و رۆژی جیهانیی 
خۆشەویستی لە روانگەی 

هاووڵاتییانەوە

رۆژی 14ی فێبریـــوەری،رۆژی جیهانیـــی خۆشەویســـتی، یـــان ڤاڵانتایـــن )Valentine›s Day(ــــە و لـــەم رۆژەدا 
ئەوینـــداران لـــە زۆربـــەی وڵاتانـــی جیهانـــدا بـــە گۆڕینـــەوەی گـــوڵ و شـــیرینی هەســـتی خۆیـــان بـــۆ یەكـــدی 
ـــۆ ســـەردەمی  ـــان ب ـــە باوترینی ـــە ســـەرە، ك ـــە رای جۆراوجـــۆری ل ـــەو رۆژە جیهانیی ـــڕن، چـــاوگ و ســـەرچاوەی ئ دەردەب
كلۆدیۆســـی دووەم لـــە رۆمانیـــا دەگەڕێتـــەوە، كـــە هاوســـەرگیریی ســـەربازەكانی قەدەغـــە كردبـــوو، بـــەڵام قەشـــەیەك 
بـــە نـــاوی ڤاڵانتایـــن )ڤالێنتەنیـــوس( بـــە نهێنـــی ســـەربازە رۆمییەكانـــی لەگـــەڵ كچـــە خۆشەویســـتەكانیان لێـــك 
مـــارە دەكـــرد، لـــە ســـەر ئـــەوەش لـــە ســـێدارە درا. ڤاڵانتایـــن وەك رۆژی جیهانیـــی خۆشەویســـتی و ئەوینـــداری وەك 
ـــەم  ـــان، ئ ـــێوەی وڵات ـــتانیش هاوش ـــی كوردس ـــە هەرێم ـــت. ل ـــۆ دەكرێ ـــاوازی ب ـــەوەی جی ـــی، خوێندن واقعێكـــی كۆمەڵایەت

رۆژە بەشـــێوەی جیاجیـــا بەڕێدەكرێـــت و عاشـــقان روو لـــە دوكانەكانـــی گوڵفرۆشـــی دەكـــەن تاوەكـــو گوڵـــی ســـوور 
ـــە خۆشەویســـتیدا  ـــوڕان ل ـــەی ك ـــە ئێســـتادا زۆرب ـــە ل ـــك رایوای پێشـــكەش بەخۆشەویســـتەكانییان بكـــەن، گەنجێ

ـــش  ـــی ئافرەتانی ـــردووە، چالاكێكـــی ماف ـــە خشـــتە ب ـــان ل ـــەوە زۆر كچانی ـــەو هۆیەش ـــەر ب ـــن و ه ـــتگۆ نی راس
جەخـــت لـــەوە دەكاتـــەوە كـــە ژیـــان بـــە بـــێ خۆشەویســـتی هیـــچ مانایەكـــی نییـــە و ئـــەوە مافێكـــی رەوای 

هـــەر تاكێكـــە لـــە كۆمەڵگـــەی شارســـتانیدا و دەبێـــت رەچـــاو بكرێـــت.

لە  بەڵكو  ڤاڵانتاین،  رۆژی  لە  نەك  »دەكرێت 
وەفاداری  و  خۆشەویستی  ساڵ  رۆژەكانی  تێكڕای 
لە  مخابن  بەڵام  ببەخشین،  خۆمان  خۆشەویستی  بە 
یادی  بە چاولێكەرییەكی رووكەش  ئێمەدا  كۆمەڵگەی 
تێ  ناوەرۆكەكەی  پیرۆزیی  لە  و  دەكرێتەوە  رۆژە  ئەو 
وەك  ئەو  بوو.  نەریمان محەمەد  قسەی  ئەوە  ناگەن.« 
مانای  لە  بێئەوەی  بە  »گەنجان  رایوایە:  گەنجێك 
پیرۆزی خۆشەویستی و عەشق تێبگەن، لە تەمەنێكی 
و  دەبن  عاشق  ناتەندروست  رێگەیەكی  بە  و  نەگونجاو 
لەبری ئەوەی بە عەقڵ بیربكەنەوە، بە دڵ بیردەكەنەوە، 
بۆیە زۆر جار هاوسەرگیرییەكە شكست دەخوات، چونكە 
ناتوانن شان بدەنە بەر بەرپرسیارێتی ژیانێكی هاوبەش«. 
مەدەنییە  چالاكی  و  رۆژنامەنووس  جەلال  ئاراس 
لە  خۆشەویستی  واتای  لە  رەخنەیی  دیدێكی  بە  و 
دەڵێت: »بە رای من  كۆمەڵگەی كوردی دەڕوانێت و 
شتێك نییە بەناوی خۆشەویستی، لە وڵاتی ئێمەدا زیاتر 
بەكاردێت،  نەشیاو  مەرامی  بۆ  خوشەویستی  لە90%ی 
چونكە لەپەنای شتێك بەناوی خوشەویستی، پیاو زیانی 

زۆری بەئافرەت گەیاندووە«.
نارین سەعید قوتابیی زانكۆیە و سەبارەت بە هەمان 
بە  نامۆین  هێشتا  خۆرهەڵاتی،  »ئێمەی  دەڵێت:  پرس 
جەستەی خۆمان و هێشتا كۆیلەی درۆكانی خۆمانین و 
تا ئێستاش بەندەی بۆماوەییەكانی رابڕدووین، بۆیە بەم 
رەنگدانەوە نەرێتییەوە، ناتوانین لە مانای خۆشەویستی 
رووكەشدا  لە  ئەوەی  چونكە  بگەین.  تێ  خۆی  وەك 
دەیبینن، لە دەرووندا هەستمان پێینەكردووە، واتا ئەوەی 

بەچاودەیبینین، لەناخماندا بە مانا نەبووە«.
وایكردووە،  »ئەوەی  كە  دەكاتەوە  لەوە  جەخت  نارین 
رەگەزێك زیاتر لەوەی بەرامبەر زەرەرمەندبێ ، بەتەنیا هەر 
پیاو، یان ئافرەت نییە، كە ئەوەی بەرامبەری كردووەتە 
پشكو  كۆمەڵایەتییەكە  ژینگە  خودی  بەڵكو  قوربانی، 
نەخشی هەرە لەپێشی خۆی هەیە.« گوتیشی: »بەبێ 
خێزانداری،  بۆ  پەڕینەوە  عەشق،  چەسپاوەكانی   بنەما 
بێگومان،  دەبێت.  تاقەتپڕووكێن  و  نەبڕاوە  دۆزەخێكی 
ناشتوانێت  ئازادنەبن،  تاكەكانی  كۆمەڵگەیەی  ئەو 
ئازاو  كە  ئەوەتا  بجووڵێت،  ئازادانە  یەكەیەك  وەك 
بەدەستبهێنن و  ئازادی  رەچەشكێنەكانن دواجار دەتوانن 

بیپارێزن ورێزی لێبگرن«.
رۆشنا فاتیح فەرمانەبەرە و جەخت لەوە دەكاتەوە كە 
ژیانی  زۆری  ماوەیەكی  دوای  هاوسەرەكەی  لەگەڵ 
هاوسەری، هێشتا لەو پەڕی خۆشەویستیدا پێكەوە دەژین 
و هەر لەو بارەیەوە گوتی: »من خۆم هیچ كێشەیەكم لە 
نییە، لەگەڵ هاوسەرەكەشم دوای  بواری خۆشەویستی 
پازدە ساڵ ژیانی هاوبەش، لە هەمیشە زیاتر ئەوینداری 
بەداخەوە  زۆر  گشتی  شێوەیەكی  بە  بەڵام  یەكترین، 
بەشێوەیەكی هەڵە لە بنەماكانی عەشق و خۆشەویستی 

تێگەیشتووین.هۆكاری هەڵەكەش دەگەڕێتەوە بۆ ئەوەی 
باوكسالاری  بنەمای  لەسەر  لەبنەڕەتدا  كورد  ئێمەی 
ئەگەر  وایكردووە،  بۆخۆی  ئەوە  گەورەكراوین، 
بەشانازییەوە  دایكوباوك  ئەوا  عاشقبێت،  كوڕەكەمان 
باسی دەكەن، ئەگەر كچەكانمان عاشقبن، ئەوە لەلایەن 
ئازار  ئەشكەنجەو  هەڕەشەو  دوچاری  براكانەوە  و  باوك 
دەبنەوە، هەتا هەندێ جار دەگاتە ئاستی كوشتن و زۆر 
بەراستی  »ئەگەر  گوتیشی:  دڵتەزێن«.  كارەساتی 
هەر مرۆڤێك لە مانای خۆشەویستی تێبگات، هەرگیز 
تەنانەت  ئەگەر  بدات،  ئازار  خۆشەویستەكەی  ناتوانێت 
لێكیش جیاببنەوە«،جەختیش لەوە دەكاتەوە كە »دەكرێ 
هەموو رۆژێك بكەینە ٢/14 وەك رۆژی خۆشەویستی، 
هەردەم  و  ڤاڵانتاین  بكەینە  رۆژێك  هەموو  دەكرێ 
هەردەم  دەبێت  مرۆڤەكان  بۆیە  خۆشبوێت،  یەكمان 
بن،  لەسۆز  پڕ  و  بەوفا  بەخۆشەویستەكانیان  بەرامبەر 
پێغەمبەر دروودی خوای لەسەربێت، دەفەرمێت. دەبێت 
هاوسەرەكانیەكیان خۆشبوێت و هاوكاریی یەكتری بكەن 
كۆمەڵگەی  لە  هێشتا  بەڵام  بەشبكەن،  ئەركەكاندا  و 
دەبنە  هەردەم  ئافرەت  بەردەوامەو  باوكسالاری  كوردیدا 
قوربانی ئەو عەشقە جوانەیان،كە پێویستە كچانیش وەك 
و  پاك  خۆشەویستیی  لە  بیر  هەبێ،  دەرفەتیان  كوڕان 
بێگەرد بكەنەوە و لەسەر ئەو بنەمایەش بناغەی خێزان 

دابنێن«.
لە  كۆمەڵایەتی  توێژەرێكی  وەك  عومەر،  نازدار 
عەشق  كە  دەكات  ئەوە  بۆ  هێما  قسەكانیدا  دەستپێكی 
و  دەبەخشێت  ژیان  بە  جوان  مانایەكی  لەخۆیدا  خۆی 
ئەوین هەستێكی راستگۆیانە لای تاك دروست دەكات. 
بنەڕەتدا  لە  نەبێت،  راستگۆ  ئەوینداریدا  لە  ئەوەشی 
گوتیشی:  تێنەگەیشتووە.«  ئەوینداری  و  عەشق  لە 
»سرووشتی ئینسان وایە، لە قۆناغێك بە خەستی عاشق 
دەبێت، دواتر عەشقەكەی كاڵ دەبێتەوە، یان دەگۆڕێت، 
بمێنێتەوە،  لەلای  هەستە  ئەو  هەتایە  بۆ  رەنگە  یان 
وەك  قەدەغەیەو  ئێمە  وڵاتی  لە  عەشق  ئەوەیە  كێشە 
گرانە  و  قورس  باجەكەی  بۆیە  دەكەن،  سەیری  تاوان 
و زۆرجار بەكۆتایی ژیانی كەسەكان و بەتایبەت ژنان 
دوو  كە  چیرۆكانەی  ئەو  زۆریشن  دێت«.  كۆتایی 
كەس عاشق بوون و بەیەك نەگەیشتن، چ بەهۆی بە 
بۆكوڕەكە،  ژنهێنان  یان  كچەكە،  بەشوودانی  زۆرەملێ 
و  ئینسانی  كۆمەڵگەی  سیفەتەكانی  لە  یەكێك  بەڵام 
و  بۆخاوەنەكەی  بگەڕێتەوە  عەشق  ئەوەیە  شارستانی 
بەبێ هیچ قەیدی و بەندێكی كۆمەڵایەتی ئینسانەكان 
عاشقبن، لە رۆژی ڤاڵانتاینیش وەك رۆژی جیهانیی 
خۆشەویستی پێویستە خۆشەویستییەكان نوێ بكرێنەوەو 
و  عاشقان  و  خۆشەویستان  ببنەوەو  دووبارە  پەیمانەكان 
ژیانیان  رۆژێكی  هەموو  وابكەن  هاوسەران  بەتایبەتی 

ڤاڵانتاین بێت«.

دەكرێت لە تێكڕای رۆژەكانی 
ساڵ خۆشەویستی و وەفاداری 

بە خۆشەویستی خۆمان 
ببەخشین، بەڵام مخابن 
لە كۆمەڵگەی ئێمەدا بە 

چاولێكەرییەكی رووكەش یادی 
رۆژی خۆشەویستی دەكرێتەوە و 
لە پیرۆزیی ناوەرۆكەكەی تێ 

ناگەن

ئێمە هێشتا كۆیلەی درۆكانی 
خۆمانین و تا ئێستاش بەندەی 
بۆماوەییەكانی رابڕدووین، بۆیە 

بەم رەنگدانەوە نەرێتییەوە، 
ناتوانین لە مانای خۆشەویستی 

وەك خۆی تێ بگەین

من هیچ كێشەیەكم لە بواری 
خۆشەویستی نییە، لەگەڵ 

هاوسەرەكەشم دوای پازدە ساڵ 
ژیانی هاوبەش، لە هەمیشە 

زیاتر ئەوینداری یەكترین

دڵنەواییكردنی قوتابییان
لەكاتی وەرگرتنەوەی

ئەنجامی تاقیكردنەوەكان
بە پێویست دەزاندرێت

ـــاوان  ـــی دەروونناســـی، پێویســـتە ب ـــی چاوگەكان ـــتیاران و بەپێ ـــدا زۆر هەس ـــی مێرمنداڵی ـــە تەمەن ـــان ل قوتابی
ـــان كامـــڵ  ـــەوەی هێشـــتا عەقڵی ـــەر ئ ـــە ب ـــن. ل ـــان ب ـــی خۆی ـــاگاداری منداڵ ـــر ئ ـــەو ســـەردەمە هەســـتیارەدا زیات ل
ـــت،  ـــەوەی زۆر دژوار بێ ـــە قەربووكردن ـــك بكـــەن، ك ـــان تاوانێ ـــە، ی ـــە، هەڵ ـــە بڕیارێكـــی هەڵ ـــە ب ـــووە و لەوانەی نەب
بەتایبەتـــی خۆكوشـــتن، كـــە قەرەبووكردنـــەوەی دەچێتـــە خانـــەی »مەحاڵ«ــــەوە. هەنـــدێ لـــە دایـــك و باوكانیـــش 
لـــە بـــواری ئەنجامەكانـــی خوێندنـــی منداڵـــی خۆیـــان، زۆر زێدەڕەویـــی دەكـــەن و هەنـــدێ جاریـــش ئـــەو 
ـــەم راپۆرتـــەی گـــوڵان-دا نموونەیـــەك دەخەینـــە  ســـەختگیری و تەنگەتاوكردنانـــە كارەســـاتی لـــێ دەكەوێتـــەوە. ل

ـــت. ـــە ســـەر دەكرێ ـــری ل ـــاس و شـــرۆڤەی زیات ـــەر ب ب

»بەهـــۆی دەرنەچوونـــی لـــە خوێنـــدن مێرمنداڵێـــك 
بـــە گولــــلە خـــۆی كوشـــت.« ســـەرلەبەیانیی رۆژی 
سێشـــەممە ٢8-1-٢0٢0 لـــە گەڕەكـــی جووتیارانـــی 
ح(  و.  )ن.  بەنـــاوی  مێرمنداڵێـــك  كـــەلار،  قـــەزای 
لەدایكبـــووی ســـاڵی ٢005 لـــە ماڵـــی خۆیـــان فیشـــەكی 
بـــە خۆیـــەوە نـــا و بـــەو هۆیـــەوە گیانـــی لەدەســـت دا. بـــە 
ـــە پۆلـــی حـــەوت  ـــەو قوتابییـــە، ل گوتـــەی كەســـوكاری ئ
بـــووە و بـــە هـــۆی دەرنەچوونـــی لـــە خوێنـــدن خـــۆی 
ـــە تەرمـــی  ـــەوە دەكات ك كوشـــتووە. پۆلیســـیش ئامـــاژە ب
ئـــەو مێرمنداڵـــە بـــە مەبەســـتی پشـــكنین ناردراوەتـــە 
دەســـتی  پۆلیـــس  و  كـــەلار  لـــە  دادوەری  پزیشـــكی 
خۆكوشـــتنەكەی  هـــۆكاری  لەســـەر  لێكۆڵینـــەوە  بـــە 
كـــردووە. بێگومـــان هەنـــدێ لـــە دایـــك و بـــاوكان لـــە 
ـــان، زۆر  ـــی خۆی ـــی منداڵ ـــی خوێندن ـــواری ئەنجامەكان ب
زێدەڕەویـــی دەكـــەن و هەنـــدێ جاریـــش ئـــەو ســـەختگیری 
و تەنگەتاوكردنانـــە كارەســـاتی لـــێ دەكەوێتـــەوە، كـــە 
نموونـــەی زینـــدووی ئـــەم رووداوە دڵتەزێنەیـــە، هـــەر 
بۆیـــە دڵنەواییكردنـــی قوتابییـــان لەكاتـــی وەرگرتنـــەوەی 
پێویســـت  بـــە  زۆر  تاقیكردنەوەكانیـــان  ئەنجامـــی 

دەزاندرێـــت.
لەمبارەیـــەوە مامۆســـتا و سەرپەرشـــتیاری كارگێـــڕی 
ـــان  ـــداڵ ه ـــت من ـــە: » دەبێ ـــدیق، رایوای ـــێخ س ـــاك ش روون
بدەین بۆ ئەوەی رێگای ســـەركەوتن و قەرەبووكردنەوەی 
هیوابـــڕی  نـــەك  بدۆزێتـــەوە،  كەمتەرخەمییەكانـــی 
بكەیـــن.« هـــاوكات دەڵێـــت: »هۆكارەكانـــی پەنابردنـــی 
ــی  ــە: خەفەتـ ــتن زۆرن، لەوانـ ــۆ خۆكوشـ ــداڵان بـ مێرمنـ
گـــەورە، وەك مردنـــی كەســـی یەكـــەم، )دایـــك، بـــاوك، 
خوشـــك و بـــرا( كـــە زۆر خۆشەویســـتن. هەســـتكردن 
ــا  ــە، هەروەهـ ــە كۆمەڵگـ ــڕان لـ ــی و دابـ ــێ هیوایـ ــە بـ بـ
وەرگرتنـــی  یاســـایی،  كێشـــەی  رووبەڕووبوونـــەوەی 
زۆری مـــاددە هۆشـــبەرەكان، دابـــڕان لـــە كۆمەڵگـــە 
لـــە  خەڵكـــدا، شكســـتهێنان  لەگـــەڵ  تێكەڵنەبـــوون  و 
كەمیـــی  و  كۆمەڵایەتـــی  كێشـــەی  خۆشەویســـتی، 
ــتی و  ــەی بەدڕەوشـ ــە كێشـ ــبوون بـ ــنبیری و تووشـ رۆشـ
زۆر هـــۆكاری دیكـــە، كـــە دەرنەچـــوون لـــە خوێنـــدن و 
لۆمـــەی خێزانیـــش یەكێكـــە لـــەو هۆكارانـــە و پێویســـتە 
هـــەر هەموویـــان لـــە بـــەر چـــاو بگریـــن.« گوتیشـــی: 
»پێویســـتە لـــە ئەگـــەری هـــەر یـــەك لـــەو خاڵانـــەی 
ئاژەمـــان پـــێ كـــرد، چارەســـەری ســـەرەتایی بـــۆ بكرێـــت، 
یـــان  وەك چارەســـەركردنی لای پزیشـــكی دەروونـــی، 
دەرونناســـێك، هەروەهـــا زۆر پێویســـتە بـــە هـــەر رێگەیـــەك 
بێـــت، تێكـــەڵاوی كۆمەڵگـــە بكرێتـــەوە، لـــە بـــری ســـزادان 
و لۆمـــە و سەرزنشـــكردنی پێویســـتە بـــە بەخشـــین كار 

ــن.« ــی بكەیـ ــەوەی هیواكانـ ــۆ گەڕانـ بـ
ســـەبارەت  و  دەروونییـــە  توێـــژەری  كۆیـــی  پـــاوان 
بـــە هەمـــان پـــرس دەڵێـــت: »خۆكوشـــتن دیاردەیەكـــی 

ـــە هـــۆی  ـــە ناوكۆمەڵگـــەی ئیمەشـــدا ب ـــە ل كۆمەڵایەتیی
كۆمەڵێـــك هـــۆكارەوە ســـاڵ لـــە دوای ســـاڵ رووی لـــە 
زیادبوونـــە، بەتایبەتـــی لەنـــاو قوتابیـــان، كـــە بووەتـــە 
دیاردەیـــەك و مخابـــن لـــە كۆتایـــی ســـاڵی خوێندنـــدا 
ــە  ــەش بـ ــتن روودەدات، ئەمـ ــك رووداوی خۆكوشـ هەندێـ
هـــۆی وەرگرتنـــەوەی نمـــرەی كەمـــی خوێنـــدن، كـــە 
وادەكات بـــاری دەروونیـــی خوێنـــدكار تێـــك بچێـــت و 
تووشـــی خەمۆكیـــرو شـــڵەژانی دەروونـــی بێـــت. گەڵـــی 
هۆكاریشـــی هەیـــە، لەوانـــە: خراپیـــی ئاســـتی رۆشـــنبیری 
خێزانەكانیـــان، كـــەوا بـــەردەوام زەرزەنشـــتیان دەكـــەن و 
قســـەیان پـــێ دەڵێـــن و ســـووكایەتییان پـــێ دەكـــەن، كـــەوا 
دەرنەچـــوون لـــە خوێنـــدن، یـــان برادەرەكانیـــان گاڵتەیـــان 
ـــاوازی  ـــدێ جـــار مامۆســـتایان جی ـــان هەن پـــێ دەكـــەن، ی
دەكـــەن لـــە نێـــوان قوتابییانیـــان، یـــان تەریقیـــان دەكەنـــەوە، 
لـــێ  یـــان هەڕەشـــەی كەوتنیـــان  كـــەوا دەرنەچـــوون، 
ـــێ، قوتابیـــی نەوجـــەوان  ـــان دەدەن دەكـــەن و نمـــرەی كەمی
ـــە  ـــاری بەپەل ـــی وادا بڕی ـــە كات ـــش رەنگـــە ل و هەرزەكاری
ـــەڵام  ـــات، ب ـــۆ خۆكوشـــتن بب ـــا ب ـــە پەن ـــدات، ك ـــە ب و هەڵ
لـــە هەمـــوو كێشـــەیەكدا هـــۆكار هەیـــە، كـــە هۆكاریـــش 
پێویســـتە  بۆیـــە  هەبێـــت،  چارەســـەر  دەبێـــت  هەبـــوو، 
هەمـــوو كات دایـــك و بـــاوكان پاڵپشـــتی منداڵـــی خۆیـــان 
ــزن،  ــان بپارێـ ــی خۆیـ ــی منداڵـ ــی دەروونـ ــن و، ئارامیـ بـ
قوتابییـــەك ئەگـــەر لـــە خوێنـــدن دەرنەچـــوو، نابـــێ بـــێ 
ئومێـــدی بكەیـــن، چـــۆن دەرچـــوون هەیـــە، دەرنەچوونـــش 
هەیـــە، دەبێـــت بـــە دڵیكـــی گـــەورەوە وەری بگریـــن.«

ـــووس ســـەمیر هەمـــزە، ســـەرەتا  مامۆســـتا و رۆژنامەن
باســـی ئـــەوە دەكات كـــە »ســـاڵانە بەتایبـــەت لـــە كۆتایـــی 
وەرزەكان  ئەنجامـــی  كاتێـــك  دووەم،  و  یەكـــەم  وەرزی 
ـــە قوتابیـــان، دیاردەیەكـــی نەخـــوازراو بـــەدی  دەدرێتـــەوە ب
دەكرێـــت، كـــە چەنـــد لقێكـــی لـــێ دەبێتـــەوە، ئەویـــش 
ـــە  ـــە كـــە ئاســـتیان لاوازە، چ ل ـــەو قوتابیانەی ئازاردانـــی ئ
ــەن  ــێكیان لەلایـ ــتەیی، بەشـ ــان جەسـ رووی دەروونـــی، یـ
هاوپۆلەكانیانـــەوە ئـــازاری دەروونـــی دەدرێـــن و پێیـــان 
ئـــازاری  لـــە ماڵـــەوە  دەوتـــرێ تەمبـــەڵ، بەشـــێكیان 
ئەمـــەش  دەدرێـــن،  تەنانـــەت جەســـتەیی  و  دەروونـــی 
زۆرجـــار كارەســـاتی لـــێ دەكەوێتـــەوە، كـــە چەندیـــن 
خۆكوشـــتن  بـــۆ  پەنـــای  قوتابـــی  بینـــراوە  جاریـــش 
ــەودوا  ــە لەمـ ــاوكات دەڵێـــت: »زۆر گرنگـ ــردووە.« هـ بـ
لـــە كاتـــی پێدانـــەوەی ئەنجامـــی كۆتایـــی وەرزەكان بـــە 
قوتابیـــان، مامۆســـتایان ئامۆژگاریـــی قوتابیـــان بكـــەن و 
هۆشـــیاریان بكەنـــەوە كـــە بـــە هیـــچ جۆرێـــك پەنـــا نەبەنـــە 
بـــەر هیـــچ خۆئازاردانێـــك، زۆریـــش پێویســـتە لەكاتـــی 
ـــە هۆشـــیار  ـــە قوتابخان ـــی ل ـــك و باوكان ـــەوەی دای كۆبوون
بكرێنـــەوە كـــە بـــە هیـــچ جۆرێـــك لەســـەر دەرنەچـــوون، 
ــەدەن،  ــان نـ ــتەیی منداڵەكانیـ ــی و جەسـ ــازاری دەروونـ ئـ
بـــۆ ئـــەوەی كارەســـاتی نەخـــوازراوی لـــێ نەكەوێتـــەوە.«

لە هەموو كێشەیەكدا هۆكار 
هەیە، كە هۆكاریش هەبوو، دەبێت 

چارەسەر هەبێت، بۆیە پێویستە 
هەموو كات دایك و باوكان 

پاڵپشتی منداڵی خۆیان بن و، 
ئارامیی دەروونی منداڵی خۆیان 

بپارێزن

هەندێ جار مامۆستایان جیاوازی 
دەكەن لە نێوان قوتابییانیان، 
یان تەریقیان دەكەنەوە، كەوا 

دەرنەچوون، یان هەڕەشەی 
كەوتنیان لێ دەكەن و نمرەی 

كەمیان دەدەنێ، قوتابیی 
نەوجەوان و هەرزەكاریش رەنگە 
لە كاتی وادا بڕیاری بەپەلە و 

هەڵە بدات 

قوتابییەك ئەگەر لە خوێندن 
دەرنەچوو، نابێ بێ ئومێدی 

بكەین، چۆن دەرچوون هەیە، 
دەرنەچوونش هەیە، دەبێت بە 

دڵیكی گەورەوە وەری بگرین

ئافرەتێك لە ئاگری قەدەردا 
چارەنووسی دەسووتێت

“چارەنووسم رەش بوو، بەڵام هەرگیز ورەم دانەبەزیوە” 

ــدا  ــەی خۆیـ ــە ماڵەكـ ــە كل، لـ ــاو بـ ــەرز و چـ ــەژن بـ ــگ و بـ ــم رەنـ ــی گەنـ ئافرەتێكـ
پێشـــوازی لـــە پەیامنێـــری گـــوڵان دەكات، هەتـــا وەك پێشـــتر رێككەوتبـــوون، بەســـەرهاتی 
ـــە  ـــزراوە و ل ـــەوای پارێ ـــاوی ت ـــەوە. ن ـــاری گـــوڵان بگێڕێت ـــی گۆڤ ـــۆ خوێنەران ـــۆی ب خ
ســـەر داوای خـــۆی بـــە »شـــلێر« نـــاوی دەهێنیـــن. وەك خـــۆی باســـیكرد، تەمەنـــی 
هێشـــتا 50 ســـاڵی پـــڕ نەكردووەتـــەوە، بـــەڵام نەهامەتیـــی زۆری چەشـــتووە، لەگـــەڵ 
ــەرم دەكات  ــە نـ ــت و پەنجـ ــدا دەسـ ــەردەم ژیانیـ ــپەكانی بـ ــەڵ كۆسـ ــدا لەگـ ئەوەشـ
و ورەی دانەبەزیـــوە. جیـــران و دەستەخۆشـــكەكانی دەڵێـــن خاتوونێكـــی 
دەســـتڕەنگین و كابـــان و قســـەخوش و فیـــداكار و میهرەبانـــە، خۆیشـــی 
ســـەرەڕای ئـــەو هەمـــوو بیرەوەرییـــە تاڵانـــەی ژیانـــی رابـــردووی كـــە 
ــە  ــۆراوە و بـ ــوی نەتـ ــەر لێـ ــە سـ ــزە لـ ــی، بـ ــتاش گیرۆدەیەتـ ــا ئێسـ تـ
چـــاوی هیـــوا لـــە رۆژانـــی داهاتـــووی دەڕوانێـــت. شـــلێر بەمجـــۆرە 
ـــوو،  ـــم زۆر كـــەم ب بەســـەرهاتی خـــۆی دەگێڕێتـــەوە: »هێشـــتا تەمەن
تـــازە خـــۆم ناســـیبوو، هـــەر نەگەیشـــتبوومە تەمەنـــی 15 ســـاڵان 
بـــۆ براكـــەم ژن بـــە ژنـــەم پێكـــرا، ئـــەوكات پیاوەكـــەم عەســـكەر 
ـــوو، دوای چـــوار  ـــران ب ـــراق و ئێ ـــوان عێ ـــوو، گەرمـــەی شـــەڕی نێ ب
ــەوە  ــرا، منیـــش چوومـ ــردم بەدیـــل گیـ ــووكردنم، مێـ مانـــگ لـــە شـ
ماڵـــی باوكـــم و چاوەڕێـــی گەڕانـــەوەی بـــووم، چەندیـــن ســـاڵ 
تێپـــەڕی، یـــەك دەیگـــوت زینـــدووە و یـــەك دەیگـــوت كـــوژراوە، منیـــش 
هـــەر دەســـت بـــە دوعـــا بـــووم، نـــزا و پاڕانـــەوەم لـــە خـــوای گـــەورە، 
وایكـــرد، دوای تەواوبوونـــی شـــەڕی عێـــراق و ئێـــران دیلـــی هـــەردوولا 
ـــەواو  ـــەڵام كەســـێكی ت ـــەوە، ب ـــەوە، پیاوەكـــەی منیـــش هات گۆڕدران
جیـــاواز بـــوو، هیچـــی لـــە مێردەكـــەی خـــۆم نەدەچـــوو، جەســـتەی 
زەرد و لاواز و وەزعـــی نەفسیشـــی زۆر خـــراپ ببـــوو، قســـەی 
ـــا جگـــەرەی دەكێشـــا و شـــەو  ـــرد، تەنی ـــەس نەدەك لەگـــەڵ ك

ئافرەتێـــك پـــەردە لـــە ســـەر ژیانـــی رابـــردووی هەڵدەداتـــەوە و ســـەرەڕای ئـــەوەی خـــۆی بـــە قوربانییەكـــی دەســـتی 
دیـــاردەی ژن بـــە ژنـــێ دەزانێـــت، لـــە ســـۆزی دایكایەتیـــش بێبـــەش بـــووە، چەندیـــن ســـاڵیش لـــە چاوەڕوانییەكـــی 
تاقەتپڕووكێنـــدا ژیـــاوە و دوای ئـــەوەی بـــە هاوســـەرەكەی شـــاد بووەتـــەوە، كێشـــەكانی دژوارتـــر و بـــێ چارەســـەر 

ماونەتـــەوە. ئـــەو بەســـەرهاتە لـــە ســـەر زاری خۆیـــەوە دەگێڕینـــەوە.
گوڵان: كۆمەڵایەتی

ــچ  ــۆش بوو،هیـ ــی زۆر زۆر ناخـ ــم لەگەڵـ ــردەوە، ژیانـ ــری دەكـ ــت و بیـ ــی دادەنیشـ تابەیانـ
تێكەڵییەكـــی ژن و مێردایەتـــی لەگەڵـــم نەبـــوو، تەنانـــەت دووجـــار هەوڵـــی خۆســـووتاندنی 
ـــدا  ـــارە، لەگـــەڵ ئەوەش ـــوە دی ـــووتانی پێ ـــەواری س دا، ئێســـتاش بەشـــێكی جەســـتەی ئاس
ـــدەم،  ـــك ب ـــی براكەشـــم تێ ـــم، لەلایەكـــی دیكـــەش نامـــەوێ ژیان ـــی بێڵ ـــووە بەجێ ـــم نەهات دڵ

براژنەكـــەم پێنـــج منداڵـــی جوانـــی هەیـــە، هەرگیـــز ئامـــادە نیـــم منداڵـــەكان لـــە نـــازی دایـــك 
ـــووە،  ـــە دنیایـــێ هـــەر ئەوەندەب ـــارە قـــەدەری مـــن و بەشـــی مـــن ل و باوكیـــان بێبـــەش بكـــەم، دی

خەســـووم دەزانـــێ كوڕەكـــەی وەزعـــی خراپـــە و ســـەرەڕای ئـــەوەش هەمیشـــە هەڕەشـــەی 
ئـــەوە دەكات، ئەگـــەر مـــن لای مێردەكـــەم دانەنیشـــم، ئەوانیـــش كچـــی خۆیـــان 

دەبەنـــەوە، بـــەڵام بـــرام و براژنـــم هیـــچ كێشـــەیان نییـــە، زۆریـــش لەگـــەڵ یـــەك 
ئاســـوودەن و خێزانێكـــی بـــاش و دڵخۆشـــن، هـــەر بۆیـــە خـــۆم بڕیـــارم داوە، 
تـــا مـــاوم پارێـــزگاری لـــەو خێزانـــە بەختـــەوەرە بكـــەم. خـــۆ مـــن فەوتـــام، 
بـــا ئـــەوان ژیانیـــان تێـــك نەچێـــت. مێردەكـــەم بـــە تـــەواوی گۆشـــەگیر 
و خەمـــۆك بـــووە. بـــاری دەروونیـــی هیـــچ بـــاش نییـــە، دكتۆریـــش 
نەمـــاوە نەیبەیـــن بـــۆ لای، بـــرام هەبوونـــە و ئـــاگای لێمانـــە، ماڵـــی 
خەزووریشـــم درێغیمـــان لـــێ ناكـــەن، ئەگەرچـــی گومانـــم نییـــە ئاواتـــی 
دایكایەتـــی لەگـــەڵ خـــۆم دەبەمـــە ژێـــر خـــاك، بـــەڵام نائومێـــد نیـــم و 
ـــتی  ـــیوە. بەڕاس ـــەم بەخش ـــی براك ـــە منداڵەكان ـــم ب ـــۆزی دایكایەتی س
ــەڵ  ــوە. لەگـ ــز ورەم دانەبەزیـ ــەڵام هەرگیـ ــوو، بـ ــم رەش بـ چارەنووسـ
دەســـتە خوشـــكەكانم زۆر دڵخۆشـــم و هـــەر نوكتەیـــان بـــۆ دەكـــەم و 
گاڵتـــە و گەپمـــان هەیـــە، زۆر جـــار پێـــم دەڵێـــن تـــۆ حـــەوت پەراســـووت 
لـــە ئۆمەتـــی محەمـــەد زیاتـــرە، ئـــەی چـــی بكـــەم؟ بەشـــی مـــن 

ـــزا  ـــم. هەمیشـــە ن ـــە قســـمەتی خـــوای گـــەورە رازی ـــووە و ب ـــەوە ب ئ
دەكـــەم خـــوا شـــیفای مێـــردم بـــدات، ئەگەرچـــی 

ـــێتەوە.« ـــش نەناس ـــەر منی ـــەو ه رەنگـــە ئ

